
1. Визувтас мед сöстöм ёль моз олöм,
Тайö ёльсьыс ньылшав вежа ва,
Морöс тырнад апав чöскыд сынöд,
Сьöлöм бердад шымырт олан пас.

Припев: Нимкодяся гажа кыддза раскöн,
Кывза колипкайлысь сьыланкыв.
Чöсмася ме, чöсмася оз тусьöн,
Вöр-валöн оз быр мед озырлун.

2. Ас му вылын шуда ола-выла,
Ас му йылысь гижа сьыланкыв.
Чужан мулöн мичлун мед оз кусав,
Енэж вöлi шондiа быд лун.

Припев.

3. Дзоридзав жö, муса чужан муöй,
А ме тэныд сьыла сьыланкыв.
Сьöлöм руöй, тэын менам шудöй,
Чужанiнöй сетö меным вын.

Припев.


